
GOUVÈNÈ CUOMO ANONSE KONPETISYON ENÈJI BIZNIS PWÓP 76WEST AP 

AKSEPTE PWOPOZISYON KOUNYE A  
 

Sis Prim, enkli yon gran pri $1 Milyon, ap fèt chak ane pandan kat pwochen ane 
yo pou atire antreprenarya biznis kreye travay nan Southern Tier 

 
 
Gouvènè Andrew M. Cuomo jodia te anonse ke 76West, yon konpetisyon biznis $20 
milyon ak pwogram sipò biznis, kounye a ap aksepte aplikasyon pou biznis enèji pwòp, 
inove, pou lokalize oswa kreye travay nan konte Southern Tier New York. Konpetisyon 
an, sa ki gen ladan katran gran prim anyèl $1 milyon, ap kreye travay, atire antrepriz epi 
sipòte stateji vizyon refòme Enèji Gouvènè a pou devlope yon sistèm enèji a bon 
mache, rezitan, pwòp pou tout Nouyòkè yo.  Se youn nan pi gwo konpetisyon biznis 
enèji pwòp nan peyi a.  
 
"Konpetisyon 76West la ap pote atansyon antrepriz san parèy nan Southern Tier epi 
ajoute plis elan nan sektè enèji pwòp kap grandi rapidman nan New York," Gouvènè 
Cuomo te deklare. "Jan nou te wè avèk konpetisyon 43North nan Lwès New York, efò 
sa yo ap devlope sou pwen fò natirèl Southern Tier ak stimile nouvo inovasyon ki pral 
ede ranfòse ekonomi lokal la ak fè rejyon an ale delavan." 
 
76West ap devlope sou lidèchip nasyonal New York nan envestisman teknoloji pwòp, 
enkli klasman l kòm youn nan twa prensipal eta nan Etazini pou patant teknoloji pwòp.  
Deja yon mache teknoloji pwòp kap grandi, konpetisyon an ap plis devlope endistri a 
nan Southern Tier pou atire inovatè kap travay pou komèsyalize teknoloji ki prevwa pou 
gen yon enpak enpòtan sou enèji pwòp oswa ki te gen yon modèl biznis eksepsyonèl 
pou kondwi devlopman teknoloji enèji pwòp. 
 
Konpetisyon an konpoze de $10 milyon nan pri lajan ki dedye, ak $10 milyon pou sipò 
biznis, maketing ak administrasyon.   Chak ane, 76West ap distribye yon total $2.5 
milyon nan prim, ki konpoze de yon gran pri $1 milyon, yon prim $500,000 ak kat prim 
$250,000. Sipò ak sèvis anplis ka disponib, enkli direktiv ak espas enkibatè.  
 
Non 76West refere a liy lonjitid ki pase atravè Southern Tier. Konpetisyon an ap fèt yon 
fwa pa ane apati 2016 jiska 2019 e lap jere pa New York State Energy Research ak 
Development Authority. 
 
Prezidan New York State Energy and Finance Richard Kauffman te deklare, "Gen 
anpil fason pou ede devlope endistri enèji pwòp epi kreye travay nan Eta New York. 

Apwòch inove sa se yon gwo egzanp sou kijan plan Vizyon Refòme Enèji Gouvènè a 
pou devlope yon sistèm enèji ki pi bon mache ak rezistan epi deplizanpli chanje eta an 
yon lidè nasyonal -- e menm mondyal -- nan domèn teknoloji pwòp." 
 
Prezidan ak PDG NYSERDA John B. Rhodes te deklare, "Konpetisyon 76West la se 
yon lòt egzanp sou kijan Eta New York kontinye ap dirije peyi a nan sipòte biznis 
teknoloji pwòp, envestisman ak rechèch.  76West pwomèt pou pote siksè ekonomik ak 
nouvo opòtinite nan Southern Tier, pandan lap ede Eta New York reponn a objektif enèji 
pwòp anbisye." 
 
Southern Tier New York anglobe konte ki annaprè yo:  Allegany, Broome, Cattaraugus, 
Chautauqua, Chemung, Chenango, Delaware, Schuyler, Steuben, Tioga ak Tompkins. 
Konpayi Fortune 500 tankou IBM ak Corning te fèt nan Southern Tier, ak rejyon an enkli 
yon kantite kolèj, inivèsite ak konpayi yo ki pral fè l vini yon anviwonman sipòtif, dinamik 
pou konpayi enèji pwòp yo.   
 
Yap anonse sis gayan 2016 yo nan mwa Jiyè.  Yon komite jij ap chwazi gayan yo ki se 
espesyalis nan antreprenarya, enèji pwòp ak delvopman ekonomik Southern Tier. Yap 
chwazi gayan yo sou merit teknik, posibilite kwasans biznis, posibilite travay ak benefis 
nan Southern Tier. 
 
Antrepriz yo ka aplike sou entènèt anvan delè 15 Mas 2016 la.  Yap chwazi semi-finalis 
yo nan mwa Avril nan yon "boot camp" biznis pou rankontre avèk jij lokal yo epi reponn 
a kesyon ki pi detaye.  Yap chwazi yon ti kantite finalis nan mwa Me pou vizite rejyon an 
epi aprann plis sou opòtinite spesifik yo.  Wap jwenn yon aplikasyon ak enfòmasyon 
sou konkou a disponib nannyserda.ny.gov/76west. 
 
Konpetisyon an ap menm jan avèk 43North, lanse nan 2014 pou pote nouvo biznis nan 
Lwès New York. Konpetisyon 2015 43North pou $5 milyon nan prim te atire 11,000 
enskri ki soti nan 117 peyi ak nan tout 50 eta yo.  Yon ekip ki angaje ap jere epi sipèvize 
konpetisyon 43North manm yo nan yon komite non-pwofi ki soti nan biznis lokal 
kominote a.   
 
Gayan yo nan 76West ap gen sipò kontinyèl biznis pou jiska dezan apre ke yo te fin fè 
prim yo, e li ka lokalize nan youn nan sis enkibatè yo ke Southern Tier Start-Up 
Alliance, sa ki se yon kowalisyon enkibatè nan Binghamton University, Cornell 
University ak Incubation Works nan Alfred, N.Y.  
 
Kòm yon kondisyon nan prim lan, benefisyè yo ki soti andeyò eta dwe deplase nan 
Southern Tier oswa kreye yon prezans biznis enpòtan nan Southern Tier. Konpayi yo 
dwe kenbe tou prezans sa pou omwen dezan.  Konpayi yo ki deja lokalize nan Eta New 
York dwe swa deplase nan Southern Tier oswa etabli yon koneksyon avèk Southern 
Tier, tankou pou aplike pou yon chèn apwovizyonman, devlopman travay avèk konpayi 
Southern Tier yo, oswa lòt relasyon stratejik avèk antite Southern Tier yo kap ogmante 
kreyasyon richès epi kreye travay.    

Enfòmasyon sou Refòme Vizyon Enèji a 
 
Refòme Vizyon Enèji (REV) se strateji Gouvènè New York Andrew M. Cuomo pou bati 
yon sistèm enèji ki pi bon mache ak rezistan pou tout Nouyòkè yo. REV ap transfòme 
politik enèji New York avèk nouvo inisyativ nan tout eta ak rèfòm regilasyon. REV pral 
devlope ekonomi enèji pwòp eta, sipòte inovasyon, asire rezistans rezo a, mobilize 
kapital prive, kreye nouvo djòb epi ogmante chwa ak disponiblite pou konsomatè enèji 
yo. REV mete enèji pwòp ki pwodui lokalman nan nwayo sistèm enèji New York. Sa a 
pwoteje anviwonman an epi sipòte objektif Eta pou redwi emisyon gaz greenhouse pa 
40 pousan pandan lap jenere 50 pousan nan elektrisite l nan sous enèji renouvlab yo 
nan 2030. Inisyativ reyisi ki te deja lanse nan kad REV enkli NY-Sun, NY Green Bank, 
NY Prize, K-Solar ak yon angajman pou amelyore enèji a bon mache pou kominote yo 
ki gen revni fèb. Pou aprann plis sou REV, vizite www.ny.gov/REV4NY epi swiv nou  
@REV4NY. 

